BARUA YA MUNGU KWAKO BINAFSI
Mpendwa mwanangu,

Tayari ninafahamu yote ambayo yanaweza kufahamika kuhusu wewe.
Nilikuumba wewe ili uwe na ushirika wenye furaha pamoja nami.
Lakini dhambi zako zimekuwa kizuizi kati yetu na zimekutenga nami.
Dhambi ni jambo lolote linalokiuka viwango vyangu na kupungukiwa na ukamilifu wa haki na utakatifu wangu.
Mimi ni Mungu Mtakatifu hivyo siwezi kuwa na ushirika na dhambi wala dhambi haiwezi kuwapo mbele yangu. Kwa jinsi hiyo siwezi kuwa na ushirika na wewe katika hali yako uliyonayo hivi sasa.
Kwa sababu matakwa ya haki yangu kamili pamoja na sheria zangu ni lazima yafikiwe, dhambi lazima iadhibiwe kwa njia ya mauti na hii ina maana ya kutengwa milele mbali nami, Jehanamu.
Unaona, dhambi yote lazima ipate malipo.
Iko adhabu kwa ajili ya dhambi ambayo ni lazima ilipwe, na adhabu hiyo ni mauti, yaani kutengwa mbali nami Muumba wako ninayekupenda.
Hakuna kati yetu anayetamani hayo yakupate, lakini tafadhari fahamu kuwa siwezi kukubaliana na lolote linalokiuka ukamilifu na viwango vyangu.
Ninakupenda kwa pendo kamilifu ambalo inawezekana usilielewe kwa hivi sasa, lakini tumefika katika tatizo ambalo haiwezekani wewe kulitatua, bali kwangu mimi inawezekana.
Nimesema kuwa dhambi yote lazima ilipiwe, lakini ili kuridhisha utakatifu wangu na kufikia viwango vyangu, dhambi hiyo lazima ilipwe na mmoja asiye na dhambi, ambaye ni wa milele.
Je! nikueleze kwa nini?

Ulimuhitaji mtu mmoja aliyekuwa hana dhambi ili aweze kuwa na sifa ya kuchukua dhambi zako na kuhukumiwa badala yako.
Lakini mtu huyo ilimpasa kuwa ni mwenye thamani isiyopimika na kwamba maisha yake yangekuwa sawa au yenye thamani zaidi kuliko wote waliowahi kuzaliwa na kuliko wote watakaozaliwa duniani. Unaona, ni yeye tu aliye na hali ya Uungu anaweza kuwa na sifa hizi na kwa hiyo basi, ni yeye tu aliye na Uungu aweza kuleta ondoleo la dhambi kwa ulimwengu mzima.
Hiyo ndiyo sababu iliyonifanya nikamleta Mwanangu wa pekee duniani!! Yeye ndiye pekee mwenye sifa zote zinazotakiwa.
Ulifahamu kwamba nimemfanya Mwanangu mpendwa asiyekuwa na dhambi kuwa mwenye dhambi kwa ajili yako, na kwamba kwa njia ya imani katika yeye, uwe mwenye haki mbele za Mungu katika yeye?

Mwanangu wa milele, Yesu Kristo, kwa hiari yake na kwa upendo alitoka katika milele kuja katika nyakati zenu na katika dunia yenu kulipa adhabu na gharama kamili kwa dhambi zako ambazo usingaliweza kulipa.
Hivyo ni lazima kwa unyenyekevu na kwa kumaanisha, kukubali ukweli kuwa wewe ni mwenye dhambi na kwamba dhambi zote lazima zilipiwe.
Ninakupa njia mbili tofauti za kuamua wewe mwenyewe:

Aidha unaweza kukubali kwa imani kifo cha Mwanangu alichokufa kwa niaba yako kama malipo kamili kwa dhambi zako na hivyo kupokea msamaha wangu bure na karama ya uzima wa milele bure, au inakupasa kulipa gharama wewe mwenyewe utakaposimama mbele ya kiti cheupe cha hukumu, baada ya mauti yako ya mwili.
Una uhuru wa kuchagua aidha msamaha wangu wa bure kwa kuweka imani yako katika Mwanangu Yesu Kristo, au kukutana na hukumu ya haki baada ya kuondoka katika mwili huu.
Uamuzi ni wako mwenyewe!!

Mwanangu kwa neema alishughulikia dhambi zako kwa kulipa gharama kamili kwa ajili yako yeye mwenyewe.

Uasi wako na dhambi zako zimegharimu Maisha ya Mwanangu wa thamani, Yesu Kristo. Lakini ninakupa sasa karama ya uzima wa milele bure, yaani bila malipo. Unapata msamaha wa dhambi zako kwa njia ya imani tu katika Mwanangu na katika kazi ya ukombozi iliyofanywa na Mwanangu pale Kalvari msalabani
Kwa hiari yake mwenyewe alikufa juu ya ule msalaba wa kikatili wa kirumi kama badala yako na mwakilishi wako. Alilipa gharama kwa ajili yako ambayo usingaliweza kulipa

Kama nilivyosema hapo kabla, dhambi zote lazima zilipiwe.

Ni lazima uamue sasa aidha unakubali malipo yaliyofanywa na Mwanangu kwa dhambi zako kwa njia ya kumwamini na kumkubali kama Bwana na Mwokozi wako.
AU, unaweza kuchagua kukataa dhabihu ya Mwanangu aliyoitoa kwa ajili yako, na hii itakuwa na maana kuwa itakupasa kusimama mbele Yake baada ya kifo cha mwili pale kwenye kiti cheupe cha hukumu. Bahati mbaya ni kwamba uamuzi wa aina hii, unakuhakikishia kuwa hukumu itakamilika kwa wewe kutupwa jehanamu milele na kutengwa nami.

Ni matumaini yangu kuwa utafanya uamuzi wa busara wakati muda ungalipo.
Unaona, kesho hakuahidiwa mtu yo yote na kifo kimechachamaa. Vijana kwa wazee, kifo hakijali.
Je! huwezi kuchagua kuwa na ushirika na uzima wa milele pamoja nami?

Yote ni uamuzi wako. Nina hakika kwamba umegundua kuwa nimefanya yote kwa ajili yako, na kwamba haiwezekani kwangu kufanya jambo lo lote zaidi!!
Mwanangu alikupenda sana hata kabla ulipokuwa adui wake na ulipokuwa mfu kwa habari ya makosa yako na dhambi, kwa hiyari yake mwenyewe alikufa kwa ajili yako.
Na nilikupenda sana hata nikamtoa Mwanangu wa pekee ili kwamba ye yote amwaminiye asipotee bali awe na uzima wa milele

Ni matumaini yangu kuwa utachagua kwa hekima wakati muda ungalipo.

Kama unapenda msamaha wangu kwa ajili ya dhambi zako na kuwa na uzima wa milele pamoja nami mbinguni, basi kutoka moyoni na nafsini mwako unahitaji kwa unyenyekevu kabisa na kwa kumaanisha, kuomba maombi haya:

“Baba wa Mbinguni:

Ninakushukuru kwa sababu umenifunulia njia pekee ya wokovu na uzima wa milele pamoja nawe mbinguni, na kwamba njia hiyo ni kwa neema yako na kwa imani tu katika Yesu Kristo pekee, na haitokani na kazi za kibinadamu au juhudi ya mtu kwa upande wangu. 
Ninampokea Mwanao mpendwa wa milele Yesu Kristo moyoni mwangu na katika nafsi yangu na kumkubali kwa furaha kuwa Bwana na Mwokozi wangu, nikitambua na kuamini kwamba alitoa uhai wake na kumwaga damu yake ya thamani pale juu ya msalaba wa kikatili wa kirumi kwa ajili yangu, ili kulipa deni lote kwa dhambi zangu, ili nipate kusamehewa kabisa na kupatanishwa tena nawe.
Ninakushukuru, ninakuabudu na kukusifu katika jina la ajabu la Bwana wangu mpendwa na Mwokozi, Yesu Kristo. – AMINA”.

Kama umefanya uamuzi huu wenye kubadilisha maisha kwa kuweka imani yako juu ya Mwanangu Yesu Kristo, kwa upendo mkuu ninakupokea na kukukaribisha kama mwanangu siku zote na kukuhakikishia kuwa siku moja utakuwa pamoja naye Mbinguni!
Imesainiwa: Mungu Mkuu
Yohana 3:17 – 18
17. “Maana Mungu hakumtuma Mwana ulimwenguni ili auhukumu ulimwengu, bali ulimwengu uokolewe katika yeye.  

18. Amwaminiye yeye hahukumiwi; asiyeamini amekwisha kuhukumiwa; kwa sababu hakuliamini jina la Mwana pekee wa Mungu.”

1 Yohana 5:11 – 12:
11. “Na huu ndio ushuhuda, ya kwamba Mungu alitupa uzima wa milele; na uzima huu umo katika Mwanawe.

12. Yeye aliye naye Mwana, anao huo uzima; asiye naye Mwana wa Mungu hana huo uzima.” 
